საქართველოში ეკონომიკური პოლიტიკის ერთ-ერთი მთავარი ორიენტირია მოსახლეობის დასაქმების ხელშეწყობა და კონკურენტუნარიანობის ამაღლება, რაც საქართველოს მთავრობის მიერ ეროვნულ დონეზე აღებული ვალდებულების ნაწილს წარმოადგენს და  ქვეყნის  სამთავრობო  პროგრამით   ,,თავისუფლება სწრაფი განვითარება, კეთილდღეობა  2018-2020’’ არის განსაზღვრული. მთავრობის 4–პუნქტიანი გეგმა ითვალისწინებს განათლების რეფორმის საფუძველზეც ადამიანური კაპიტალის განვითარებას და მოქალაქეთა შესაძლებლობების სრულად რეალიზაციის ხელშეწყობას, მათ შორის დასაქმების ხელშეწყობას, პიროვნულ და პროფესიულ განვითარებას, რათა გაიზარდოს  სამუშაო ძალის  პროდუქტიულობა და შრომის ბაზარზე კონკურენტურიანობის ხარისხი.
საქართველოს მთავრობა განსაკუთრებულ მნიშვნელობას ანიჭებს შრომის ბაზრის აქტიური პოლიტიკის გატარების აუცილებლობას. აქტიური პოლიტიკის მთავარი მიზანია მოსახლეობის პროდუქტიული დასაქმების შესაძლებლობების გაზრდა, განსაკუთრებით, როდესაც საქმე ეხება ისეთ მოწყვლად ჯგუფებს, როგორებიც არიან ახალგაზრდები, შეზღუდული შესაძლებლობის მქონე პირები და ა.შ. 2015 წლიდან  დღემდე, საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო ახორციელებს ,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების“  და ,,დასაქმების ხელშეწყობის მომსახურებათა განვითარების“ სახელმწიფო პროგრამებს.
,,სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების“  პროგრამა მიზნად ისახავს  შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება-გადამზადებით და/ან სამუშაო ადგილებზე შემდგომი სტაჟირებით, მათი კონკურენტუნარიანობის ამაღლებას და ამ გზით სამუშაოს მაძიებელთა დასაქმების ხელშეწყობას. პროგრამა შედგება 2 კომპონენტისგან: მომზადება-გადამზადება  და კვალიფიკაციის ამაღლება-სტაჟირება. ხოლო ,,დასაქმების ხელშეწყობის მომსახურებათა განვითარების“ სახელმწიფო პროგრამის მიზანია შრომის ბაზრის აქტიური პოლიტიკისა და დასაქმების ხელშეწყობის მომსახურებათა განვითარება/განხორციელება და სხვადასხვა აქტივობას მოიცავს, როგორიცაა მაგალითად,  შრომის ბაზრის მართვის საინფორმაციო სისტემის განვითარება, საშუამავლო მომსახურების გაწევა–განვითარება,  მოწყვლადი, დაბალკონკურენტუნარიანი ჯგუფების დასაქმების ხელშემწყობი მექანიზმების შემუშავება და დანერგვა (დასაქმების ხელშეწყობის მოდელების პილოტირების – სამუშაო ადგილებზე სუბსიდირების  გზით) და სხვ. 

სახელმწიფო პროგრამების ფარგლებში  2015 წლიდან 2019 წლის 1 აპრილის მდგომარეობით დასაქმებულია 4 757 (მათ შორის 292 შშმ პირი) სამუშაოს მაძიებელი. 

	დასაქმებულთა რაოდენობა  წლების მიხედვით
	2015
	2016
	2017
	2018

	1
	სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამა
	მომზადება-გადამზადების კომპონენტი
	35
	534                  (14 შშმ)
	551                  (7 შშმ)
	514                  (9 შშმ)

	
	
	კვალიფიკაციის ამაღლების          (სტაჟირების)კომპონენტი
	1 შშმ
	21                 (11 შშმ)
	43                  (5 შშმ)
	79                  (12 შშმ)

	2
	დასაქმების ხელშეწყობის მომსახურებათა განვითარების სახელმწიფო პროგრამა
	საშუამავლო მომსახურების კომპონენტი
	193                 (9 შშმ)
	216                (7 შშმ)
	399
	483

	
	
	ფორუმის კომპონენტი
	121
	238                         ( 30 შშმ)
	736                   ( 35 შშმ)
	366                        ( 10 შშმ)

	
	
	მხარდაჭერითი დასაქმების ფარგლებში
	
	


11 შშმ
	42 შშმ
	35 შშმ

	
	
	სუბსიდირების კომპონენტი
	
	
	37 შშმ
	14                        ( 12 შშმ)

	
	
	პარტნიორების პროგრამის ფარგლებში პანკისი (ახმეტა)
	
	
	
14

	




საქართველოს შრომის ბაზრის ეფექტური ფუნქციონირებისათვის ინსტიტუციური მექანიზმების განვითარების, შრომისა და დასაქმების სფეროში მიმდინარე და დაგეგმილი რეფორმების განხორციელების მიზნით, საქართველოს მთავრობამ შეიმუშავა შრომისა და დასაქმების 2019-2023 წლების ეროვნული სტრატეგია, რომელიც  მიზნად ისახავს დასაქმების და შრომის ბაზრის ეფექტიანი ფუნქციონირების ხელშეწყობას, რაც გულისხმობს სახელმწიფოს მხრიდან უფრო აქტიურ მუშაობას ისეთი კონკრეტული მიზნების მისაღწევად, როგორიცაა, მოთხოვნის სტიმულირება სამუშაო ძალაზე, სამუშაო ძალის კონკურენტუნარიანობის ამაღლება შრომის ბაზარზე მოთხოვნასა და მიწოდებას შორის შეუსაბამობის შესამცირებლად, შრომის ბაზრის აქტიური პოლიტიკის (ALMP) გაძლიერება, მიზნობრივი სოციალური და ინკლუზიური დასაქმების პოლიტიკით შრომის ბაზარზე მოწყვლადი ჯგუფების ჩართულობის ხელშეწყობა და რა თქმა უნდა, შრომის უსაფრთხოებისა და უფლებების დაცვის სისტემის სრულყოფა შრომითი მიგრაციის მოწესრიგება.
შრომის ბაზრის ფორმირების სტრატეგიის ფარგლებში საფუძველი ჩაეყარა შრომის ბაზრის აქტიურ პოლიტიკას და მთავრობამ დასაქმების სახელმწიფო პროგრამების განხორციელება დაიწყო. აქტიური პოლიტიკის ზომები, ისევე როგორც პროგრამები დახვეწას საჭიროებს. ახალი სტრატეგიის ფარგლებში, მეტი ყურადღება დაეთმობა და დასაქმების ხელშეწყობის სერვისების ახალი (ევროკავშირის მიერ შემუშავებული კონცეფციის საფუძველზე) მოდელი დაინერგება საწყის ეტაპზე საქართველოს  7 რეგიონში. აქცენტი კეთდება დასაქმების სახელმწიფო სამსახურის რესტრუქტურიზაციასა და განვითარებაზე.
ახალი სტრატეგიის ფარგლებში დასაქმებასა და მიზნობრივი სოციალური დახმარების პროგრამას  შორის კავშირის გაუმჯობესება ერთ-ერთი აღსანიშნავი მიზანია. საქართველოს მთავრობის გრძელვადიანი ამოცანაა, თანდათან დანერგოს მსოფლიოში აპრობირებული „სოციალური დახმარება დასაქმებისთვის“ (welfare to work) მიდგომები, რომელიც უზრუნველყოფს ისეთი მექანიზმების შექმნას, რომელიც ხელს შეუწყობს სოციალური დახმარებიდან დასაქმებაზე გადასვლას.
ასევე, განსაკუთრებულად ხაზგასმულია შრომის ბაზარზე ქალთა მონაწილეობის გაზრდა  და გენდერული თანასწორობის ხელშეწყობა, რაც ნაკლებად იყო ასახული ძველ შრომის ბაზრის ფორმირების სტრატეგიაში. 

